
SaZeTAK: Autor u prvom dijelu rada ¢itatelje upoznaje s osnovnim informacijama u vezi s realizacijom mektepske
pouke Islamske zajednice u Bosni i Hercegovini u 2023/2024. godini, o pocetku i zavrsetku mektepske pouke,
primjeni Nastavnog plana i programa i ilmihalima. Zatim slijede informacije o organizacionim jedinicama Islamske
zajednice, mesihatima i krovnim organizacijama Islamske zajednice Bosnjaka u dijaspori koje su provele ili pokrenule
proceduru prilagodbe Nastavnog plana i programa mektepske pouke za svoje podrugje, te izradu dvojezi¢nih ilmihala,
tj., na bosanski jezik i jezik zemlje u kojoj zZive i rade. U drugom dijelu autor u radu skre¢e paznju na duznosti organa i
personalnih nosioca odgovornih duznosti Islamske zajednice u pogledu organiziranja, obezbjedivanja uslova, podrske,
nadzora i pracenja odgojno-obrazovnog procesa u mektebu. Takoder, u radu je paznja skrenuta na kvantitet i kvalitet
mektepske pouke u pogledu broja polaznika, broja ¢asova na sedmi¢nom i godi$njem nivou, te ukupno predvidenom
broju ¢asova tokom pohadanja mektepske pouke, obimu sadrzaja Nastavnog plana i programa mektepske pouke.
U sredisnjem dijelu rada znacajna paznja skrenuta je na mekteb i mektepsku pouku kao vaznu podrsku porodici i
roditeljima u pogledu odgajanja i podizanja djece. Takoder, autor ukazuje i na neke izazove mektepske pouke, te ih
kategorise kao opéepoznate, specificne, funkcionalne i administrativne. Rad donosi i odredene smjernice i preporuke
za organiziranje, ustrojstvo, unapredenje, afirmaciju i podrsku mekteba i mektepske pouke. Jedan dio rada govori o
organiziranju mektepske pouke po modelu mektepskog centra s osvrtom na iskustvo, prednosti, nedostatke i izazove.
U zavrsnom dijelu rada autor afirmise potrebu iznalazenja novih modela materijalne podrske mektebu i mektepskoj
pouci, te promociji mekteba. Na kraju rada je afirmativan zakljucak za organiziranje i ustrojstvo mektepske pouke.

Kljucne rijeci: mekteb, mektepska pouka, polaznici, muallimi/e, roditelji, Nastavni plan i program mektepske pouke, ilmi-
hali, odgoj, kvantitet, kvalitet, mektepski centar

1. Uvod

Odgojno-obrazovni proces mek-
tepske pouke predstavlja vrlo vazan
segment djelovanja i rada Islamske
zajednice i sveukupnog doprinosa
razvoju licnosti djeteta. S razvojem
skolstva u drustvu razvijalo se i vjer-
sko poducavanje. Nazalost, dugi niz
godina vjersko poducavanje izvodilo
se skromno primjenjujuci pedagoske
standarde i pravila, tj. bez precizno

Novi Muallim ¢ zima 2023 ¢ god. XXIV ¢ br. 96

utvrdenih planova i programa, bez
udzbenika, bez klupa, katedre, table,
itd. Najveci doprinos standardizaciji
vierskog poducavanja dali su, kao §to
to obi¢no i biva, pojedinci koji su
postepeno pomjerali granice i podizali
nivo uslova u kojima se izvodi pouka.

Izgradnja, oblikovanje i formi-
ranje muslimanske li¢nosti je vazan
segment djelovanja odgojno-obra-
zovnih ustanova Islamske zajednice,

medu kojima je mekteb i mektepska
pouka. Mekteb je najvazniji segment
vierskog poducavanja muslimana u
Bosni i Hercegovini i utemeljen je
od najranijeg prisustva islama na
ovim prostorima. Iskustvo i tradicija
poducavanja u mektebu su visesto-
ljetni, ali kontinuirano aktualiziranje
i propitivanje mekteba i mektepske
pouke je potrebno i veoma vazno.
Historijski posmatrano, mekteb i

mektepska pouka su prosli kroz ra-
zli¢ite drustveno-politicke etape i
okvire. Stoga je znacajno da se u
okviru Islamske zajednice u Bosni i
Hercegovini' sagledavaju dosadasnja
iskustva i saznanja do kojih smo dosli,
te na nauc¢nim osnovama razgovara
o mektepskoj pouci i moguéim pro-
mjenama i inovacijama.

Odgoj i obrazovanje su utkani u
osnovne temelje islama. Organizira-
nje i realiziranje mektepske pouke
je u nadleznosti dZemata/medzlisa
Islamske zajednice. Medutim, usmje-
ravanje, analiziranje, strategija, nad-
zor, pracenje, inoviranje, podrska i
drugo ocekuje se i prije svega je u
nadleznosti visih instanci u strukturi
Islamske zajednice.

U pogledu kreiranja i odredivanja
strate$kih opredjeljenja i pravaca
razvoja i unapredenja mektepske
pouke, dosadasnja iskustva i nau¢na
promisljanja su od neprocjenjive
vaznosti. U tom kontekstu Uprava
za vjerske poslove Rijaseta organizira
savjetovanja, okrugle stolove, semi-
nare i druge aktivnosti od znacaja za
mektepsku pouku. Redovno temati-
ziranje mektepske pouke potreba je i
zadaca svih nivoa Islamske zajednice.
Ovaj rad ima za cilj da ponudi kraci
prikaz organiziranja mektepske
pouke Islamske zajednice u Bosni
i Hercegovini u 2023/2024. godini
s posebnim osvrtom na smjernice i
preporuke u cilju kontinuiteta kvali-
teta i pobolj$anja mektepske pouke.

2. Realizacija mektepske

pouke u 2023/2024. godini -

osnovne informacije

Organizacija mektepske po-
uke Islamske zajednice u Bosni i
Hercegovini je po mnogo ¢emu
jedinstven model vjerskog poduca-
vanja u svijetu, kao $to je i koncept
i model organizacije same Islamske
zajednice jedinstven. Mektepska
pouka Islamske zajednice u Bosni
i Hercegovini odvija se u skladu s

! Islamska zajednica u Bosni i Hercego-
vini podrazumijeva podrucje Bosne i

Pravilnikom o mektebu i mektep-
skoj pouci. Shodno Odluci Rijaseta
Islamske zajednice u Bosni i Her-
cegovini broj: 02-03-2-2278-3/23>
i Kalendaru mektepske pouke, u
2023/2024. mektepskoj godini po-
uka je pocela upisom polaznika 9.
septembra 2023. god./24. safera
1445. god. po H. Zavrsetak mektep-
ske pouke, kraj mektepske godine
planiran je u nedjelju 2. juna 2024.
god./25. zul-ka'deta 1445. god. po
H. Mektepska pouka u 2023/2024.
mektepskoj godini izvodi se na tra-
dicionalan/ konvencionalan nacin.

Mektepska pouka u toku mu-
barek mjeseca ramazana izvodit ¢e
se prilagodena ramazanskim ibade-
tima, tj. odredeni broj termina za
realizaciju mektepske pouke treba
prilagoditi vremenu izvr§avanja
ibadeta, a polaznike ukljuciti u njih,
kao $to su namazi (dnevni i teravih-
-namaz), mukabela, zajednicki iftari
i drugo.

Shodno Kalendaru mektepske
pouke za 2023/2024. mektepsku
godinu, realizirae se i mektepsko
takmicenje prema sljedeéem raspo-
redu: 28. aprila 2024. godine za nivo
medzlisa, 12. maja 2024. godine za
nivo muftiluka i 26. maja 2024. go-
dine finalno takmicenje polaznika
mektepske pouke na nivou Rijaseta.

2.1. Jedinstevni NPP mektepske

pouke — primjena i prilagodba

Osnovni dokument prema kojem
se realizuje mektepska pouka je
Nastavni plan i program mektep-
ske pouke donesen 2017. godine,
te I/mihali 1,2 i 3 za prvi, drugi i
tre¢i nivo. Mektepska pedagoska
dokumentacija je podrska mualli-
mu u realizaciji mektepske pouke
i obaveza u evidentiranju i prace-
nju odgojno-obrazovnog procesa
u mektebu.

Primjena novog Nastavnog plana i
programa mektepske pouke, ilmihala i
mektepske pedagoske dokumentacije
pocela je 2020. godine na podrudju

Hercegovine, mesihata i krovnih organiza-
cijaIslamske zajednice Bosnjaka u dijaspori.

muftijstava u Bosni i Hercegovini.
Pored Bosne i Hercegovine, sluzbeni
podaci Islamske zajednice ukazuju na
¢injenicu da se danas Nastavni plan i
program mektepske pouke, ilmihali i
mektepska pedagoska dokumentacija
primjenjuju i na podrudju Islamske
zajednice Bo$njaka za Sjevernu Ame-
riku, Mesihata Islamske zajednice u
Sloveniji i Islamske zajednice Bosnja-
ka u Norveskoj. Preduslov za sluzbenu
primjenu Nastavnog plana i programa
mektepske pouke Islamske zajednice
u Bosni i Hercegovini jeste da je u
skladu s utvrdenom procedurom i
metodologijom na nivou Rijaseta i
organizacione jedinice (mesihata/
krovne organizacije) prilagoden, te
su ga Rijaset i Vijec¢e muftija usvojili
i odobrili.

U skladu sa suvremenim okol-
nostima i izazovima poducavanja
polaznika mekteba vjeri i o¢uvanja
bosanskog jezika, u saradnji s or-
ganizacionim jedinicama Islamske
zajednice koje su zavrsile proceduru
prilagodbe Nastavnog plana i pro-
grama mektepske pouke pripremaju
se i rade dvojezi¢ni ilmihali. Ovo
pitanje u krovnim organizacijama
zahtijeva iznalazenje funkcionalnog
rjesenja i u tom kontekstu cijenimo
da je napravljen znacajan iskorak. Do
sada su prevedeni i Stampani dvoje-
zicni Ilmibali 1,2 1 3 na bosanskom
i engleskom jeziku i I/mihal 1 na
bosanskom i norveskom jeziku. U
pripremi su I/mihali 1 i 2 na bosan-
skom i slovenskom jeziku.

Jedinstven i jednoobrazan koncept
i pristup mektepskoj pouci vazan je iz
vise razloga. Prije svega, to je prilika
da shodno zajednickom Nastavnom
planu i programu mektepske pouke
i ilmihalima, polaznici mektepske
pouke uce i usvajaju iste sadrzaje
na cjelokupnom podrucju Islamske
zajednice, utemeljene na propisima
hanefijskog mezheba.

Izvodenje mektepske pouke za
muallime Ce biti lakse s aspekta me-
todologije poducavanja, primjene

2 Arhiva Rijaseta Islamske zajednice u
Bosni i Hercegovini.

ucila, pomagala i dodatnih sadrzaja.
Ovaj koncept omogucuje i zajedni-
¢ku evaluaciju mektepske pouke i
povratne informacije iste, koje su
vazne kako muallimima, tako i na-
dleznim organima i organizacionim
jedinicama Islamske zajednice koje
brinu o mektepskoj pouci.

2.2. Organi Islamske zajednice i
nosioci vjerskih autoriteta

U Bosni i Hercegovini imamo
kontinuitet institucionalnog, orga-
niziranog i uredenog mektepskog
poducavanja. Od dolaska islama na
na$e prostore do danas mekteb je
prosao put od obaveznog, preko za-
branjivanog do neformalnog, odnosno
dobrovoljnog pohadanja. Mektepsko,
vjersko poducavanje muslimana za
vrijeme osmanske uprave realizovalo
se u mualimhani® tj. vifem mektebu,
odnosno nizoj srednjoj skoli u kojoj se
skolovao kadar za potrebe novootvore-
nih mekteba, zatim sibjan-mektebu,*
mektebi-ibtidaijji,’ ruzdijji® i medresi.

Nadlezni organi organizacionih
jedinica Islamske zajednice kao i per-
sonalno nosioci odgovornih duznosti
na svim nivoima, u skladu s Pravilni-
kom o mektebu i mektepskoj pouci,
imaju jasno definirane nadleznosti u
pogledu organiziranja, obezbjedivanja
uslova, podrske, nadzora i pracenja
toka odgojno-obrazovnog procesa
u mektebu. U tom kontekstu jako je
vazno da dzemat, medzlis, muftijstvo/
mesihat i Rijaset pravovremeno urade
svoj dio posla, jer samo tako moze-
mo oclekivati da mektepska pouka
funkcionise i daje ocekivane rezultate.

Mualim je neposredni realizator
mektepske pouke u dZematu, me-
dutim, sljedeéi u personalnom nizu
odgovornosti je glavni imam. Uloga
glavnog imama je veoma bitna, jer
glavni imam je prva osoba u medzlisu
koja zna $ta je mekteb, koja je upucena
u mektepsku pouku i kojoj se muallim

Mualimhana je u sistemu osmanskog
obrazovanja bila niza srednja skola u
kojoj se obrazovao mualimski i imam-
ski kadar. (Trnka-Uzunovi¢, 2008)

Osnovna 8kola koja je u¢enicima pruzala
najnizu obrazovnu razinu vjerske pouke.

Novi Muallim ¢ zima 2023 ¢ god. XXIV ¢ br. 96

moze obratiti po bilo kom pitanju
u vezi s mektebom. Glavni imam je
nadleZan za organiziranje mektepske
pouke na nivou medzlisa i prije svega
podrska mualimu u stru¢nom i sva-
kom drugom pogledu, pa tek onda
odgovorno lice za nadzor i pracenje
mektepske pouke na nivou medzlisa.
U izvr$avanju duznosti glavnog ima-
ma, u pogledu mekteba i mektepske
pouke, prethodno mualimsko iskustvo
je od neprocjenjive vaznosti.

Mualim/a’ je stru¢no osposobljena
osoba koja ima odgovarajuce kom-
petencije i sposobnost za izvodenje
mektepske pouke. Mualim koji je
siguran da ¢e dobro razumjeti dijete,
odgovoriti na njegove potrebe i pruziti
mu kvalitetan odgoj i obrazovanje,
roditeljima ulijeva veliko povjerenje.
Jedan od pet glavnih faktora odgoj-
no-obrazovnog procesa u mektebu
(polaznik, mualim, nastavni sadrzaj,
roditelj i tehnoloska sredstva) jeste
mualim, te je kao takav glavni nosilac
odgojno-obrazovnih aktivnosti u
mektebu. Prema tome, pored svih
drugih faktora i okolnosti u i oko
mekteba, muallim je klju¢ni faktor, te
od njega u velikoj mjeri zavisi Citav
niz drugih pojedinosti kao §to su: broj
polaznika, redovnost, zalaganje na
pouci, usvajanje sadrzaja i primjena
u praksi, podrska roditelja, podrska
dzematskog odbora itd. Pored toga, on
je istovremeno i inspirator cjelovitog
razvoja djetetove li¢nosti. Mualim
treba biti spreman poistovijetiti se s
polaznicima i spustiti na njihov nivo,
ne profesionalno, izvjestaceno, veé
istinski u svom umu i srcu, naravno
pri tom zadrzavajuéi distinktivne
osobine odrasle osobe. Dakle, treba
poduzeti sve $to je moguce da bi im
se priblizio, te da ga u odredenom
smislu smatraju drugom, a da pritom
ne izgubi svoj autoritet.

Mualimski poziv je istovremeno
profesija i misija. Svakako, nasi imami,
hatibi i mualimi jesu profesionalci,

5 Organiziraniji model odgojno-obra-
zovnog procesa koji najvise odgovara
nastavi u osnovnoj koli.

Drzavna srednja islamska skola, u Bo-
sni i Hercegovini definirana osmanskim
zakonom o $kolstvu 1869. godine.

medutim, kada je u pitanju mek-
teb, onda je na prvom mjestu misi-
ja. U svim segmentima imamskog,
hatipsko-mualimskog poziva, pro-
tesionalnost je potrebna i pozeljna,
medutim, ukoliko Zelimo do dobrih
rezultata i ishoda u mektepskoj pouci,
spremnost za misijsko djelovanje u
mektebu je neophodna. Dakle, mu-
alimski poziv je prije svega misija.
U cilju praéenja suvremenih peda-
gosko-didaktickih tokova i pruzanja
stru¢ne podrske mualimima, u znatnoj
mjeri mogu doprinijeti redovni semi-
nari za mualime na nivou medzlisa.
Jedan od kvalitetnih modela pruzanja
stru¢ne podrske mualimima jesu
ogledni ¢asovi koji se realiziraju na
seminarima na nacin da jedan mualim
realizuje Cas, a ostali uCesnici su u ulozi
polaznika. U drugom dijelu prisutni
mualimi analiziraju realizirani ¢as
iznoseéi svoja zapazanja, misljenja
i sugestije. Naravno, organiziranje
stru¢nog usavr§avanja za mualime
pozeljno je na nivou svih organiza-
cionih jedinica Islamske zajednice.

2.3. Kvantitet i kvalitet
mektepske pouke

Kvantitet i kvalitet su dva pojma
koja ljudi koriste za svaki pojedini
predmet, djelatnost, aktivnost, pro-
izvod, itd. Kvantitet i kvalitet mogu
se posmatrati kao dvije diskretne,
skoro paralelne karakteristike koje
je gotovo nemoguce pomiriti.

Jedna od odrednica ¢ovjeka jeste
da tezi najboljem, najkvalitetnijem
u svakodnevnom Zivotu i u svakom
pogledu. Tako prilikom obavljanja
neke djelatnosti, nabavke Zivotnih
potrepstina, kupovine nepokretnosti,
takmicenja, organiziranja razli¢itih
manifestacija, programa, itd., vrsi se
provjera kvantiteta i kvaliteta.

Kvantitet se odnosi na koli¢inu ili
broj necega, dok se kvalitet odnosi na
standard ili nivo izvrsnosti. Kvalitet

7 Mualimi/e su osobe koje odgajaju i poduca-
vaju mlade kroz odgojno-obrazovni sistem
Islamske zajednice u Bosni i Hercegovini.
U daljem tekstu pojam mualim koristi se
neutralno i odnosi se jednako na muski i
zenski rod, tj. na mualime i mualime.

je vazniji od kvantiteta jer osigurava
dugorocnije pozitivne posljedice,
dok kvantitet donosi privremenu
korist. Kvalitet zahtijeva vise truda
i paznje koja se posvecuje detaljima,
dok kvantitet zahtijeva vise resursa.

Kvalitet se odnosi na nivo izvr-
snosti ne¢ega i mjera je koliko dobro
neko izvrsava svoju funkciju i zado-
voljava odredene standarde. Koli¢ina
se odnosi na koli¢inu ili broj necega
i objektivna je mjera koja se moze
kvantificirati ili izmjeriti broj¢ano.

U narednim recenicama navest
¢emo nekoliko primjera iz kojih se
moze razumjeti pristup i intencija
Rijaseta — nadleznih sluzbi u po-
gledu kvantiteta i kvaliteta prilikom
posljednje reforme Nastavnog plana
i programa mektepske pouke.

No, prije toga bit ¢e interesantno
posmatrati/analizirati broj polazni-
ka mektepske pouke u kontekstu
definiranja kvantiteta i kvaliteta s
pocetka ovog podnaslova. Naravno,
nije namjera analizirati konkretne
brojke upisanih polaznika, ve¢ po-
kugati razumjeti odnos kvantiteta i
kvaliteta kroz statistike podataka o
broju polaznika. Prema tome, broj po-
laznika za odgojno-obrazovni proces
u mektebu, za Islamsku zajednicu i
drustvo opéenito je izuzetno vazan,
te u tom pogledu kontinuirano treba
raditi i poduzimati konkretne aktiv-
nosti. Medutim, redovnost polaznika,
kvalitet mektepske pouke i odgojno-
obrazovnih ishoda takoder, nema
alternativu i zahtijeva stalnu paznju.

Kada je rije¢ o broju ¢asova na
sedmi¢nom i godi$njem nivou, te
ukupno predvidenom broju ¢asova
tokom pohadanja mektepske pouke,
prednost je data kvalitetu u odno-
su na kvantitet. Na dnevnoj osnovi
novim Nastavnim planom i progra-
mom mektepske pouke predvideno
je da mualim realizuje maksimalno
6 Casova, u odnosu na prethodnih
9, gdje se prednost daje kvalitetu i
mualimu. Broj ¢asova na sedmi¢nom
nivou sa 18 po starom Nastavnom
planu i programu mektepske pouke,
revidiran je na 15 ¢asova, §to znadi da
je norma mualima umanjena, a broj
¢asova po polazniku, odnosno nivou

mektepske pouke, uve¢an. Dakle,
umjesto prethodna 2 ¢asa sedmicno za
svaku godinu, aktualni Nastavni plan
i program mektepske pouke predvida
4 ¢asa za prvi nivo, 5 ¢asova za drugi
nivo i 6 Casova za tre¢i nivo. To znaci
da jedan polaznik umjesto pretho-
dnih 70 ¢asova u svakoj godini sada
ima 140 ¢asova u prvom nivou, 175
¢asova u drugom nivou i 210 ¢asova
u tre¢em nivou. Ukupan broj ¢asova
tokom pohadanja mektepske pouke
sa 630 umanjen je na 525 ¢asova.
Nastojanje da se ucini vidljivim
prednost kvaliteta u odnosu na kvan-
titet primjetno je i u obimu sadrzaja
Nastavnog plana i programa mektep-
ske pouke. U tom kontekstu znacajno
je umanjen broj nastavnih jedinica
prije svega iz oblasti historije islama,
dok je s druge strane uvrsten odreden
broj nekih nastavnih jedinica. Nasla-
njajuci se na Nastavni plan i program
mektepske pouke, uradeni su ifmibali
1,213, ¢iji obim je znac¢ajno smanjen
promatrajudi broj stranica, te umjesto
740 stranica u prethodnim ilmiha-
lima, u aktualnim je 430. Takoder,
uradeni su odredeni iskoraci s aspekta
multimedijalne primjene i upotrebe
ilmihala te didakticko-metodicke
naravi. Naravno, smanjenjem broja
ilmihala s devet na tri uticalo se i na
porodi¢ne izdatke za njihovu nabavku.
Prilikom izrade Pravilnika o mek-
tebu i mektepskoj pouci i Nastavnog
plana i programa mektepske pouke,
uvazavajudi pedagoske standarde, uzi-
majudi u obzir i realne okolnosti u vezi
s mektebom i mektepskom poukom,
trazila se mjera putem koje e se dati
prednost kvalitetu u odnosu na kvanti-
tet. Tako, naprimjer, prema prethodnim
mektepskim standardima broj polazni-
ka u jednoj grupi bio je maksimalno
40, dok je prema aktualnim propisima
broj redovnih polaznika jednog nivoa
maksimalno 30, a ukoliko ima preko
30 polaznika, formiraju se dvije grupe.
Naravno, intencija nadleznih u Rijasetu
Islamske zajednice je da se u ovom
pogledu i dalje radi na poboljsanju,
sukladno objektivnom stanju mek-
tepske pouke, jer pedagoski standardi
zagovaraju znatno manji broj djece u
jednoj grupi. Takoder, prema ranijim

mektepskim propisima, ukupan broj
redovnih polaznika u mektebu kada je
potrebno angazirati pomo¢nog, drugog
muallima/muallimu nije definiran. U
novom Pravilniku o mektebu i mek-
tepskoj pouci i Nastavnom planu i
programu to je definirano te ukupan
broj redovnih polaznika u mektebu
kada je potrebno angazovati pomoé¢nog
muallima/muallimu jeste 90.

Navedeni podaci su pokazatelj da
novi Nastavni plan i program mek-
tepske pouke prednost daje kvalitetu
u odnosu na kvantitet.

3. Status i uloga mekteba i

mektepske pouke

Ucenje i poducavanje je kuranska
kategorija i muslimanima je naredeno
prvom rije¢ju objavljenom u Kur’anu:
ikre (uci)®. Kontinuitet mektepske
pouke Islamske zajednice u Bosni
i Hercegovini ima duboke i dale-
kosezne korijene. U tom pogledu
nezaobilazno je i vazno da podsje-
timo da je prvi mualim bio poslanik
Muhammed, a. s. Ova ¢injenica go-
vori o vaznosti ali i pocastvovanosti
mualimskog/vjerouditeljskog poziva.
Pitanje poducavanja u islamu ima
neprekidnu nit od vremena poslani-
ka Muhammeda, a. s., i to je trajna
kategorija do kraja svijeta.

Poducavanje vieri i vjerskim naceli-
ma u Bosni i Hercegovini prvobitno je
bilo neformalnog, a potom i formalnog
karaktera. Tradicija mektepskog podu-
avanja traje stolje¢ima kroz razlicite
vidove i modele organiziranja i preno-
Senja odgojno-obrazovnih vrijednosti s
ciljem da se mladim narastajima prenesu
najvaznije vjerske i druge odgojne i
obrazovne Zivotne vrijednosti.

Islamska zajednica u Bosni i Her-
cegovini uspostavila je odgojno-obra-
zovni sistem od predskolskog odgoja
do visoko-obrazovnih ustanova, fa-
kulteta. Nadamo se da ¢e taj sistem
u skorije vrijeme biti upotpunjen i
zaokruzen Univerzitetom Islamske
zajednice. U tom lancu je mekteb i
mektepska pouka. Za uspostavljanje
i funkcioniranje naprijed navedenog

8 Kur’an, sura El-Alek, ajet 1

koncepta neophodna je dosljednost
u primjeni i postivanju normi, ucila
i propisa koji se odnose na odgojno-
-obrazovni sistem Islamske zajednice.
Mekteb i mektepska pouka je
ustavna kategorija, a pristup poduca-
vanju, mektepskoj pouci definiran je i
uokviren moralnim normama islama.
Pored Nastavnog plana i programa,
ilmihala, tu je i mektepska pedagoska
dokumentacija, Pravilnik o mektebu i
mektepskoj pouci, Kalendar mektep-
ske pouke, obrasci za izvjestaj i samo
izvjestavanje o mektepskoj pouci.
Mektepska pouka je Zivi proces i
sve navedeno je vazno za optimalno
planiranje i poduzimanje adekvatnih
aktivnosti u pogledu poboljsanja mek-
tepske pouke i ostvarivanja odredenog
napretka na cijelom podrudju Islamske
zajednice u Bosni i Hercegovini.

3.1. Mektepska pouka — podrska

porodici i roditeljima

Tokom pohadanja mektepske
pouke polaznici usvajaju prve i najvaz-
nije spoznaje o temeljnim obrednim,
odgojnim, obrazovnim, moralnim i
drugim vjerskim vrijednostima, ali i
o vlastitom identitetu. Takoder, vazna
komponenta mektepske pouke jeste
upoznavanje i konekeija s mektebom,
dzamijom, dZzematom, Islamskom
zajednicom, koja u konacnici zeli
da pomogne i podrzi odgajanje i
odrastanje pojedinca s izgradenim
kvalitetnim pogledom na Zivot, vjeru,
Zajednicu i Domovinu.

U tom kontekstu mekteb i mek-
tepska pouka jesu znacajna podrska
porodici i roditeljima u pogledu odga-
janja i podizanja djece. To je posebno
vazno razumjeti u danasnjem vremenu
razli¢itih izazova i okolnosti. Stoga je
podrska roditeljima na putu odgajanja
i podizanja djece potrebnija nego ikad.
Ustvari, to je preko podrske porodici i
roditeljima, podrska podizanju zdravih
jedinki u drustvu, odnosno kvalitetnog
drustva. Izazovi dvadeset i prvog vijeka
s kojima se suo¢avaju danasnje poro-
dice i drustvo visestruko su zahtjevnije
u odnosu na vrijeme prije toga.

Razli¢iti su faktori koji uti¢u na
odrastanje i odgoj djeteta. I dalje

Novi Muallim ¢ zima 2023 ¢ god. XXIV ¢ br. 96

vazi teza da se u porodici postavljaju
temelji odgoja, medutim, mnogo je
nadogradnje na te temelje koji su Cesto
krhki, te ih je potrebno ojacati. Sve je
manje viSe¢lanih porodica u kojima
zajedno Zive tri generacije, u kojima
dedo (dedo) i nena (nana) daju svoj
doprinos odgoju unucadi. Roditelji u
zelji da obezbijede potrebnu mate-
rijalnu egzistenciju nemaju dovoljno
vremena za svoju djecu, posebno uko-
liko rade oba roditelja. U tom slucaju
djeca su od rane mladosti upucena na
odgojno-obrazovne ustanove, prije
svega obdanista i vrti¢e. Naravno,
dalje je osnovna skola itd., a u tom
lancu su mekteb i mektepska pouka.
U nedostatku sopstvenog vremena,
nezadovoljni u¢inkom drugih odgoj-
no-obrazovnih ustanova, iz straha
zbog desavanja u blizem i daljem
okruzenju, iz potrebe za vjerskom
edukacijom i moralnim odgojem
djece, mekteb i mektepska pouka suu
percepciji roditelja vrlo vazna karika.
Cesto su njihova ocekivanja mnogo
veca nego $to su stvarne moguénosti
mekteba i kompetencije mualima.
Stoga, vazno je razumjeti kolika su
ocekivanja roditelja, porodice, pa
i drustva od mekteba i mektepske
pouke. Zato je vazno da Islamska
zajednica, odnosno mualimi, koji su
prvi u nizu najpozvaniji i mozZemo
re¢i najodgovorniji, jer oni nepo-
sredno rade s polaznicima mekteba i
komuniciraju s roditeljima i porodi-
com, ispune svoju zadacu na najbolji
mogudi nacin. Svakako, nuzno je da
i roditelji ispune svoju zadacu i po-
mognu mualimu i Islamskoj zajednici
kako bi ovaj zadatak na obostrano
zadovoljstvo bio uspjesno izvrsen.
Reisul-ulema Mehmed DZemalu-
din-ef. Caugevi¢ je davne 1933.godine
ovako govorio: “Ako Vjerska Islamska
zajednica Zeli trajan opstanak islama u
ovim krajevima, treba da se pobrine za
odgoj budu¢ih muslimana. Hazreti Ali,
radijellahu anhu, je rekao: ‘Odgajajte
svoju djecu za vrijeme u kojem ¢e oni
Zivjeti, a ne za vrijeme u kojem vi zivite’.
Treba muslimanskom podmlatku dati
takav odgoj, koji ¢e ga osposobiti za
borbu u zivotu...” (Causevi¢, 1933:254)

Istakli smo da je mektepska pouka
znacajna podrska porodici i roditeljima
na putu odgajanja djece. U ostvarenju
odgojno-obrazovnih ishoda mektepske
pouke isticemo odgojnu i obrazovnu
dimenziju. U definiranju i navodenju
ovih ishoda vise tacki je posveceno
obrazovnim ishodima, jer to sadrzaj
Nastavnog plana i programa mektepske
pouke namece sam po sebi. Usvaja-
nje obrazovnih sadrzaja i postizanje
obrazovnih ishoda kroz realizaciju
Nastavnog plana i programa mektepske
pouke na neki na¢in se podrazumi-
jeva, te se o tome nista posebno i ne
govori. Medutim, kada su u pitanju
odgoj i odgojni ishodi mektepske
pouke, ovoj dimenziji treba posvetiti
posebnu paznju, jer odgoj je na prvom
mjestu. Svaka nastavna jedinica u sebi
sadrzi odgojnu poruku, koju je vazno
prenijeti polaznicima i ugraditi je u
njihov vrijednosni sistem i svakodnevni
stil Zivota. Stoga, prioritetni zadatak
mekteba i mektepske pouke, odnosno
muallima jeste odgojna dimenzija,
uspjesno transferiranje odgojnih ishoda
u cilju pripreme polaznika za kvalitetan

svakodnevni duhovni Zivot.

4. Izazovi mektepske pouke

Visestoljetno iskustvo odgoj-
no-obrazovnog procesa u mektebu
omogucilo je dostizanje odredenog
nivoa kvalitete mektepske pouke.
Ustrajavanje na primjeni pedagoskih
standarda, odnosno didakticko-meto-
dickih normi znacajno je doprinijelo
kvalitetu mektepske pouke. S tim u
vezi, polaznici mekteba danas imaju
savremenu, modernu i veoma kva-
litetnu mektepsku pouku. Svakako,
najvecu zaslugu za to imaju nasi struc-
ni i odgovorni muallimi i muallime.

Kada je rije¢ o izazovima mektep-
ske pouke, mozZemo ih okarakterisati
kao: opce, specifi¢ne, funkcionalne i
administrativne.

4.1. Opéi izazovi

Opéi izazovi su upisanost, odnosno
brojnost i redovnost polaznika, mjeso-
vite —kombinovane grupe, udaljenost
mekteba, vanmektepski treninzi, kur-
sevi, sekcije i druge aktivnosti djece

u danima vikenda kada se odrzava
mektepska pouka, itd. S obzirom na
sve okolnosti koje uticu na brojnost
i redovnost polaznika, ne mozemo
biti nezadovoljni, medutim, postoji
znacajan prostor za poboljsanje. Upisa-
nost i redovnost na mektepskoj pouci
odrazava se na cjelokupan odgojno-
obrazovni proces u mektebu. Rijaset
Islamske zajednice kroz poboljsanje
Nastavnog plana i programa mektepske
pouke, ilmihala, stru¢nih kompeten-
cija mualima, promocije mekteba u
medijima, drustvu, u $koli itd., nastoji
doprijeti do djece koja ne idu u mekteb,
odnosno privuéi paznju roditelja koji
ne $alju djecu na mektepsku pouku i
uvjeriti ih da je to u njthovom interesu.
Takoder, u ovom segmentu djelovanja
Islamske zajednice uloga mualima je
od ogromne vaznosti.

4.2. Specificni izazovi

Specificni izazovi mektepske pouke
su migracija stanovnistva, mediji i
medijski sadrzaji, internet-ponuda i
drustvena kretanja. Naravno, ovo su
izazovi na koje takoder Islamska za-
jednica nema veliki i neposredan uticaj.
Migracije su lokalnog, medugradskog
i medunarodnog karaktera. Migracije
lokalnog karaktera moZemo definirati
kao preseljenja iz ruralnih, seoskih
podru¢ja u urbane, gradske sredine, iz
predgradskih u gradska naselja, ili iz
jednog dijela grada u drugi. Migracije
medugradskog karaktera su selidbe iz
jednog grada u drugi unutar Bosne i
Hercegovine ili neke druge domovin-
ske zemlje. Mligracije medunarodnog
karaktera su odlasci iz Bosne i Herce-
govine u druge drzave. Sva ova kretanja
stanovni§tva odrazavaju se na mekteb
i mektepsku pouku. Jedne migracije
uti¢u na smanjenje broja polaznika
u seoskim dZematima, a pove¢anje u
prigradskim i gradskim. Druge uticu
na smanjenje broja polaznika u Bosni
i Hercegovini, a povecanje u zemljama
Evropske unije, odnosno krovnim
organizacijama Islamske zajednice
u dijaspori.

Mediji i medijski sadrzaji, inter-
net-ponuda i drustvena kretanja su
ogroman izazov za cjelokupno drustvo
i ljudsku civilizaciju. S obzirom na

opsirnost i obuhvatnost ovih izazova,
odnosno tema, ovdje ih spominjemo
samo nacelno.

4.3. Funkcionalni izazovi

Medu funkcionalne izazove svr-
stavamo opremljenost mektepskih
udionica, podrsku dZemata i dZemat-
skih odbora, kompetencije i stru¢nost
kadrova, saradnju mualima s rodite-
ljima i saradnju s vjerouciteljima. S
obzirom na to da je svaki od navedenih
izazova tema za sebe, bilo bi potrebno
posvetiti joj poseban tekst. Imajuéi u
vidu da to nije intencija ni kapacitet
ovog rada, donosimo kratku elabora-
ciju o svakom od navedenih izazova.

Opremljenost i funkcionalnost mek-
tepskih ucionica je vazan preduslov za
kvalitetno izvodenje mektepske pouke.
Svakako, to je znacajna motivacija i za
polaznike u pogledu njihovog odziva
i redovnosti. Hvala Bogu sve je vise
mektepskih ucionica koje ispunjavaju
propisane standarde, medutim, potreban
je dodatni napor za ostvarenje ovog
preduslova u svim mektebima.

Podrska dzemata i dzematskih
odbora je neophodna za opremljenost
i funkcionalnost mektepskih ucionica,
medutim, ne samo to, ve¢ i opcenito
podrska mualimu u pogledu reali-
zacije mektepske pouke i planiranih
aktivnosti u mektebu.

Muallim je kljuéni faktor u mek-
tebu. Dobar i kvalitetan mualim je
uspjesan i u slabije opremljenim ucio-
nicama i u nedostatku adekvatnih ucila.
Stoga su kompetentni i stru¢ni kadrovi
temelj kvalitetne mektepske pouke.
U cilju pripreme mualimskih kadro-
va kroz odgojno-obrazovni sistem
Islamske zajednice potrebno je vise
prostora i paznje posvetiti pedagoskim
predmetima i metodickoj praksi. Bez
komunikacije i saradnje mualima s
roditeljima polaznika mektepske pouke
i opéenito roditeljima koji imaju djecu
za mekteb nema uspjesnog mekteba
i nema uspjes$nog mualima. Naravno,
ova saradnja i komunikacija trebaju
biti dvosmjerne. Takoder, saradnja
mualima i vjeroucitelja je vazna za
kvantitet i kvalitet mektepske pouke.
Saradnja mualima i vjeroucitelja u
cilju pobolj$anja odgojno-obrazovnog

procesa u mektebu i drugih aktivnosti
u dzematu je od posebnog znacaja.
Naravno, ona se odrazava i na kvalitet
nastave islamske vjeronauke u gkoli.
Dobra saradnja mualima i vjerouci-
telja moze poluciti odlicne rezultate
u mektepskoj pouci i nastavi islamske
vjeronauke u koli,a onda i u dZematu.

4.4. Administrationi izazovi

Administrativni izazovi su mektep-
ska pedagoska dokumentacija, dostav-
ljanje izvjestaja i digitalna/elektronska
evidencija. Osnov mektepske pouke
je kvalitetan odgojno-obrazovni rad s
polaznicima mekteba i rezultati koji se
vide u svakodnevnom Zivotu polaznika
s aspekta primjene naucenog i Zivljenja
islama prakti¢no. Pored navedenog,
vazna je i uredna administracija kojau
sebi sadr7i bitne pokazatelje za kvalitet-
nu analizu u cilju daljnjeg promisljanja
za unapredenje mektepske pouke.
Mektepska pedagoska dokumentacija
je u suvremenim odgojno-obrazovnim
sistemima neophodna, a istovremeno
kada je rije¢ o mektepskoj pouci i
odredeno opterecenje za muallima.
Posebno u mektebima s ve¢im brojem
polaznika, te samim tim i obimnijom
pedagoskom dokumentacijom. Rijaset
Islamske zajednice je kroz posljednje
promjene Nastavnog plana i progra-
ma mektepske pouke i mektepske
pedagoske dokumentacije pokusao
unaprijediti dnevnik mektepske pouke
i mati¢nu evidenciju, na nacin da je to
jedna knjiga u formi mati¢ne knjige s
obavezom trajnog ¢uvanja u kojoj se
vodi evidencija o pohadanju mektepske
pouke i realizaciji nastavnih sadrzaja,
te evidencija o polazniku i pradenje
njegovog napredovanja. U tom pogledu
ostvareni su znacajni pomaci, jer cilj
je bio da se mualim §to je moguce
vise oslobodi neposrednog upisivanja.
Uredno vodenje pedagoske dokumen-
tacije je obaveza, znacajno i korisno
za samog mualima, a naravno i za
nadleZne organe i nosioce odgovornih
duznosti u strukturi Islamske zajednice,
te poseban znacaj sa aspekta vremenske
distance za generacije koje dolaze.
Osim dnevnika i mati¢ne evidencije
mektepske pouke, znacajna paznja
¢e se posvetiti i drugoj pedagoskoj

dokumentaciji, pripremama za ¢as,
svjiedodzbama, priznanjima i uvjere-
njima, te digitalnim sadrzajima. Re-
dovno i uredno dostavljanje izvjestaja
je viSestruko znacajno za sve organe u
strukturi Islamske zajednice, pocevsi
od dzemata, medzlisa pa do Rijaseta.
Organizacione jedinice Islamske za-
jednice: mesihati, muftijstva, uredi
muftija i krovne organizacije Islamske
zajednice Bo$njaka u dijaspori, shodno
Pravilniku o mektebu i mektepskoj
pouci, ¢lan 21, duzne su podnijeti
Rijasetu Islamske zajednice u Bosni
i Hercegovini izvjestaj o mektepskoj
pouci. Pored ostalog, znacaj izvjestaja
koji dostavljaju organizacione jedinice
Islamske zajednice je u tome $to sta-
tisticke podatke o mektepskoj pouci
mozemo uporedo pratiti i analizirati u
toku jedne ili viSe godina, te na osnovu
njih promisljati poduzimanje daljnjih
koraka za unapredenje mektepske
pouke. Stoga, vazno je da izvjestaji
budu blagovremeni, precizni, ta¢ni,
uredni sa svim trazenim podacima i do
kraja obradeni. Digitalna/elektronska
evidencija u mektepskoj pouci je jedan
od ciljeva kojem se tezi. Trenutna (ne)
pokrivenost internetom i ra¢unarskom
opremom, te nivo informaticke pisme-
nosti otezava ostvarenje ovog cilja u
svim dzematima u Bosni i Hercegovini.
Digitalna evidencija ¢e omoguciti brzi
protok informacija i blagovremeno ras-
polaganje istima. Unosenje odredenih
podataka na jednom mjestu, mektebu
i promjene koje nastanu bice istovre-
meno vidljive u medzlisu, muftijstvu/
mesihatu i Rijasetu Islamske zajednice.
Izvjestavanje i analiziranje su neop-
hodne aktivnosti, sastavni dio ozbiljnog,
odgovornog i profesionalnog odnosa
prema radnim obavezama. Povratne in-
formacije putem izvjestaja, neposrednog
uvida i neformalne komunikacije svje-
doce o izazovima koji prate odgojno-
-obrazovni proces mektepske pouke.

5. Smjernice i preporuke za
unapredenje, afirmaciju i
podrsku mekteba

Mektepska pouka Islamske zajed-

nice u Bosni i Hercegovini je po mnogo
¢emu jedinstven odgojno-obrazovni

koncept, ne samo u Bosni i Herce-
govini, ve¢ na Balkanu, u Evropi i
svijetu. Mektepska pouka kroz svoj
historijski put u svim vremenima
i sistemima razvijala se i opstajala,
usprkos trenutaénim okolnostima i
drustvenim prilikama u kojima se
organizirala i realizirala. U okviru
historijskog pamcéenja pocetka i ra-
zvoja vjerskog poducavanja, vazne
su nam ¢injenice i sje¢anja na razvoj
mekteba i mektepske pouke u Bosni
i Hercegovini i na podrudju Islamske
zajednice u Bosni i Hercegovini.

5.1. Mektepski centar

Organizacija mektepske pouke
zahtijeva kontinuirano analiziranje,
promisljanje i trazenje najboljih rjese-
nja. U posljednje vrijeme aktuelna tema
je organizacija mektepske pouke po
modelu mektepskog centra. Rije¢ je o
novom iskoraku u pogledu mektepske
infrastrukture i organizacije mektep-
ske pouke, a to su mektebi s tri i vise
ucionica unutar dzamijskog prostora
ili zasebnih namjenskih objekata.

Naime, prije svega u gradskim sre-
dinama, mektepska pouka s podrucja
jednog grada ili nekoliko gradskih
dZemata organizira se na jednom
mjestu u gradu, u ¢ijoj realizaciji
ucestvuje viSe mualima, prije svega oni
mualimi/e iz ¢ijih dZemata/mekteba
polaznici dolaze u mektepski centar.

Shodno navedenom namece se
potreba razmisljanja o organizaciji
mektepske pouke po modelu mek-
tepskog centra u sredinama u kojima
postoje ili se mogu obezbijediti uslovi
za to. Takoder, prisutno je pitanje da
li je mektepski centar potreba, izazov
ili inovacija? Odgovor na ovo pitanje
moze biti u kracoj formi: da, jeste, i
jedno, i drugo, i trece.

Potreba je u onim mjestima i sredi-
nama u kojima ima vedi broj polaznika,
odnosno 200 i vise. Potreba je, jer
polaznicima mektepske pouke treba
ponuditi kvalitetni i prakti¢ni model
pohadanja mektepske pouke, te istovre-
meno olaksati mualimima realizaciju
i izvr$avanje mualimskih duznosti.

Izazov je, svakako, jer ulazimo
na teren koji nije dovoljno ispitan i
sa sobom nosi znac¢ajan broj pitanja

na koja treba ponuditi i naéi funkci-
onalne odgovore. Imajudi u vidu veé
postojeca iskustva, nadamo se da ¢e
put do nekih odgovora biti laksi.
Inovacija — vjerujemo da jeste.
S obzirom na to da u dosadasnjem
iskustvu organiziranja mektepske po-
uke nemamo organiziran i masovniji
primjer realizacije iste po modelu
mektepskog centra. Uz BozZiju po-
mo¢, iskren nijet, iskustvo i stru¢no
promisljanje, nadamo se da ¢emo doéi
do kvalitetnog rjesenja, okvira koji
¢e biti inovativan i nova stranica u
realizaciji mektepske pouke.
Organizacija mektepske pouke u
gradskim sredinama i velikim dze-
matima, mektebima s ve¢im brojem
djece /polaznika mekteba po modelu
mektepskog centra, jedan mualim/a,
jedan nivo, jedan Nastavni plan i pro-
gram je nesto o cemu treba razmisljati
jer moze dati novi impuls u razvoju

mektepske pouke.

5.2. Iznalazenje novibh modela
materijalne podrske mektebu i
mektepskoj pouci

Kroz svoju dugogodisnju historiju
mekteb i mektepska pouka su prolazili
kroz razlicite faze i kada je u pitanju
finansijska podrska, odnosno materijal-
ni status. Najcesce to je bilo na granici
minimalnog, a vrlo ¢esto i ispod mini-
muma. Zahvaljujudi prije svega Bozijoj
volji, a potom i mualimima koji su bili
spremni da se odreknu svega samo ne
mekteba, i naravno roditeljima pola-
znika i samim polaznicima, mekteb je
danas tu, nas emanet i obaveza. Hvala
Bogu, materijalno stanje mekteba je
danas dobro u pogledu infrastrukture,
opremljenosti mekteba, podrske mua-
limu i stimulacije polaznika. Medutim,
nije na nivou na kojem bi trebalo biti,
te je zajednic¢ka obaveza svih onih
koji znaju i razumiju $ta je mekteb, da
porade na iznalazenju novih modela
iizvora materijalne podrske mektebu
i mektepskoj pouci u cilju razvoja,
unapredenja i pobolj$anja mekteba i
mektepske pouke.

Mektebi s 200 i vise polaznika su
po broju polaznika u rangu mnogih
skola u kojima radi znacajan broj
nastavnog osoblja, a u tim mektebima

uglavnom je jedan mualim s jednim
ili dva pomoc¢nika. Stoga, iznalazenje
novih modela materijalne podrske
mektebu i mektepskoj pouci je pitanje
s kojim se trebamo suo¢iti na nivou
svih organizacionih jedinica Islamske
zajednice, od Rijaseta do dzemata.
Osim nadleznih organizacionih
jedinica Islamske zajednice, ocekuje
se da materijalnu podr$ku mektebu i
mektepskoj pouci, te iznalaZenje novih
modela i izvora finansiranja pruze
dzematlije, bez obzira da li imaju djecu
u mektebu ili ne, te, naravno, i organi
vlasti. U narednom periodu, Rijaset
Islamske zajednice traziée nacin za
obezbjedivanje finansijske podrske
mektebu i mektepskoj pouci za anga-
Zman pomo¢nih, dodatnih mualimau
mektebima s ve¢im brojem polaznika.

5.3. Okrugli sto o mektebu i

mektepskoj pouci — Mektepsko

takmicenje

U posljednjem stoljecu mekteb je
kao odgojno-obrazovna ustanova pro-
$ao kroz vrlo buran vremenski period,
od potpune negacije, minimiziranja,
zabranjivanja i fizickog rusenja, do
ponovne afirmacije i zauzimanja mjesta
koje mu pripada. Jedna od znacajni-
jih aktivnosti u okviru mekteba je i
mektepsko takmicenje. Jednoobrazan
koncept omogucava istu $ansu i ucesce
za sve polaznike mekteba i njihove
mualime, kao i moguénost organizi-
ranja finalnog takmicenja polaznika
mektepske pouke na nivou Rijaseta i
sa uCesnicima izvan podrucja Bosne i
Hercegovine, dakle mesihata i dijaspore.

Mektepsko takmicenje pruza mo-
guénost da nadareni polaznici mek-
teba, oni koji Zele vise, uzmu ucesca i
dobiju priliku da iskazu steCena znanja
i vjestine usvojene tokom pohadanja
mektepske pouke. U tom kontekstu
krajem proslog stoljeca jedan od vrlo
znacajnih iskoraka viersko-prosvjetne
sluzbe Rijaseta Islamske zajednice u
Bosni i Hercegovini jeste organizova-
nje mektepskog takmicenja. Takmi-
enje se odrzava na nekoliko nivoa.
Prva i osnovna aktivnost zapocinje u
dzematu kvalifikacijama na nivou dze-
mata i izborom predstavnika dzemata

za takmicenje na nivou medzlisa. Po-
bjednici takmicenja po kategorijama
na nivou medzlisa su predstavnici
medzlisa i uCestvuju u drugom krugu
na nivou muftijstva. Ucesnici finalnog
takmicenja polaznika mektepske pouke
Rijaseta su pobjednici takmicenja na
nivou muftijstava, koji ujedno pred-
stavljaju muftijstvo.

S obzirom na to da se ova aktivnost
realizira ve¢ 25 godina i postala je tra-
dicionalna, stekli su se uslovi da se na
jednom okruglom stolu kao tema po-
stavi “Mektepsko takmicenje”. U tom
kontekstu Rijaset Islamske zajednice u
Bosni i Hercegovini putem Uprave za
vierske poslove u okviru manifestacije
Dani mekteba organizirao je okrugli
sto s naznacenom temom.

5.4. Promocija mekteba / marketing

Odrzavanje dostignutog nivoa,
unapredenje, razvoj, afirmacija i pro-
mocija mekteba i mektepske pouke
treba da bude stalna teznja svih uce-
snika odgojno-obrazovnog procesa
u mektebu i nadleznih za mekteb i
mektepsku pouku.

Promocija mekteba i marketing
su suvremene potrebe i prilike. Stoga,
pored internih mogucnosti Islamske
zajednice kroz razli¢ite dZematske
aktivnosti i sadrzaje, potrebno je
ukljuditi i upotrijebiti elektronske
medije: TV, radio, internet/drustvene
mreze, platforme, te razli¢ite modele
vanjskog oglasavanja.

Zahvaljujuéi Media centru Islamske
zajednice putem Radija i televizije BIR,
u prilici smo da kreiramo sadrzaje i
vrsimo promociju mekteba i mektepske
pouke na podrudju Islamske zajednice
u Bosni i Hercegovini. U tom pogledu
poznate su emisije “Radio mekteb”
i “T'V mekteb” koje se pripremaju i
realiziraju u saradnji s organizacio-
nim jedinicama Islamske zajednice i
u kojima ucestvuju polaznici mekteba
i njihovi mualimi. Naravno, za ovu
aktivnost vazne su lokalne radio i TV
stanice, koje mogu dati znacajan do-
prinos afirmaciji mekteba. Internet je
mocan alat za promociju i afirmaciju
mekteba i mektepske pouke. Pored
ostalog, internet moze posluziti za
razli¢ite vrste oglasa, plakata, poziva,

zatim distribuciju audio i videouradaka.
Jedan od znacajnijih internet-alata
jeste YouTube kanal, pogodan za po-
stavljanje i gledanje obimnijih sadrzaja
poput emisija “TV mekteb” i drugih
sli¢nih materijala. Takoder, u marke-
tingu postoji pojam i koristi se model
vanjskog oglasavanja koji je jedan od
najefikasnijih oblika oglasavanja. To je
komunikacijski kanal putem kojeg su
ciljane poruke vidljive i dostupne to-
kom dvadeset Cetiri sata velikom broju
ljudi. Za promociju i isticanje Zeljenih
sadrzaja koriste se vanjski prostor za
oglasavanje: plakat, bilbord, osvijetljeni
pano, led displey oglasavanje, oglasi za
stanice javnog prijevoza itd. Za razliku
od drugih oblika oglasavanja, vanjsko
oglasavanije je tesko ne uociti, $to znaci
da ¢e privuéi paznju veéeg broja osoba.
Stoga je ovaj model oglasavanja tako-
der pogodan za promociju mekteba i
mektepske pouke. Islamska zajednica
ima velike mogucénosti kroz redovne
dzematske aktivnosti, a mualimi kroz
vréenje redovnih imamsko-hatipsko-
-mualimskih poslova u dZzematu da
predstavljaju i promovisu mekteb i
mektepsku pouku. Prema tome, hutba,
namjenski programi, vjerski skupovi,
porodi¢ni i drugi skupovi jesu redovna
prilika da se ukaze na znacaj, ulogu i
cilj mekteba i mektepske pouke.

Zakljuéak

Kontinuitet, stabilnost, napredak
i razvoj mekteba i mektepske pouke
zahtijevaju odgovornost i predanost
svih ucesnika odgojno-obrazovnog
procesa u mektebu, dosljednost u
primjeni i postivanju normi i propisa
mektepske pouke, razvijanje i podizanje
svijesti o mektebu i mektepskoj pouci,
te inovativnost i kreativnost u odgojno-
obrazovnom procesu mektepske pouke.

Mektepska pouka je temelj i bastinik
duhovnog i nacionalnog identiteta mu-
slimana, odnosno pripadnika Islamske
zajednice u Bosni i Hercegovini. Za
ostvarenje cilja i zadataka odgojno-
obrazovnog procesa u mektebu nuzno je
angaziranje svih ucesnika, kontinuirano
trazenje nacina za unapredenje, te pre-
dan i odgovoran rad nadleznih na svim
nivoima u strukturi Islamske zajednice.

Summary

MAKTAB CLASS IN THE
ACADEMIC YEAR 2023/2024 - EVALUATION,
CHALLENGES AND GUIDELINES

Enes Svraka

In the initial part of this article, the author introduces basic
information about the performance, the beginning and com-
pletion, application of the Teaching Plan and Programme and
the textbooks (‘Ilmihal) used by the maktab class of the Islamic
Community of Bosnia and Herzegovina in the academic year
2023/2024. Further, he presents information about the or-
ganisational units of the Islamic Community, meshihats, and
umbrella organisations of the Islamic community of Bosniaks
in the diaspora which initiated and carried out the process of
modifications of the Teaching Plan and Programme of the
maktab for their region, he then relates of bilingual textbooks
used in respective countries. In the second part of the article, the
author highlights the role of the individual bodies of the Islamic
Community responsible for organisation, support, and supervi-
sion of the educational and upbringing process in maktab class.
He also discusses both, quantitative and qualitative aspects of
maktab class with regards to the number of attendants, volume
of the teaching content, weakly and annual number of planned
classes. In the central part of the article, the author elaborates on
the significance of the role of makteb in supporting the family
and parents in the process of upbringing children. He also points
out the challenges facing the maktab class categorizing which
are the same as general, specific, functional and administrative
challenges. The article also offers some guidelines and suggestions
for organisational and structural improvement of the maktab
class in general and its promotion and support. In one part of
the article, the author presents the model of #he maktab centre
and discusses its advantages, disadvantages and the challenges it
faces. In the final part of the article, the author stresses the need
to explore the possibilities for finding new sources of financial
support for the maktab class and its promotion. Finally, he ends
with an affirmative conclusion regarding the structural and
organisational functioning of the maktab class.

Keywords: maktab, maktab class, students, maullims, parents,
Teaching Plan and Programme for the maktab class, upbrin-
ging, quality, quantity, maktab centre

